
645/2022 TXOSTENA, azaroaren 24koa

2023ko wudal aurrekontuak. EIOZ kontzeptuan aurreikusitako
diru-sarrerak eta udal lurzoru-ondareari buruzko eskakizunak
betetzea eta

2023. urteko udal aurrekontuen proposamena dela eta, Kontu-hartzaileak
izenburuan aipatu diren gaiei buruzko txostena eskatu dio Hirigintza eta
Ingurumen Departamentuari.

1.- EIOZ KONTZEPTUAN AURREIKUSITAKO DIRU-SARREREN
JUSTIFIKAZIOA

2023ko udal aurrekontuetan 1.700.000 € diru-sarrerako partida proposatu da
Eraikuntza, Instalazio eta Obren Zergaren (EIOZ) kontzeptuagatik.

Zenbateko hori 2022an lortuko diren eskubide onartu garbiak baino nabarmen
handiagoa da. Bestalde, honakoak dira azken bost urteko erreferentziak:

2022 2021 2020 2019 2018

Azaroaren 22an

537.259,20 615.857,31 475.714,91 1.842.119,68 336.615,10

Ikusten den bezala, zifrak oso desberdinak dira urte batetik bestera.
Hirigintzako kudeaketaren egoera ikusita, uste dut 2023rako aurreikuspenak
2019koekin estrapola daitezkeela.

2019an Salberdin areako ipar aldeko eraikuntzak egiteko obra-lizentzia
gehienak eman ziren: R1, R2, R4, R5, R6 (etxebizitza libreak) R7 (babes
sozialeko etxebizitzak) eta G1 (garajeak).

2023an espero dugu Salberdin hegoaldeko partzelen lizentziak ematea: R8 eta
R15 (libreak), R9 (babes sozialeko etxebizitzak) eta, R10, R11, R12 eta R13
(etxebizitza tasatuak). Halaber, dagoeneko aurkeztu dute Eguzki Izarra jardute
eremuko etxebizitzak (libreak eta babestuak) eta garajean eraikitzeko obra-
lizentzia eskaerak.

Aipatu diren eraikuntza-proiektuek 35 milioitik gorako zerga-oinarria edukiko
dute, eta horiekin bakarrik, 1.500.000 € inguruko diru-sarrerak lortu daitezke
2023 urtean zehar, emango diren gainontzeko lizentzia guztiak kontuan izan
gabe.

Beraz, zuhurtziaz jokatuta ere, justifikatua eta egingarria iruditzen zait 2023ko
urteko udal aurrekontuetan 1.700.000 €-ko zenbatekoa jartzea EIOZ-en diru-
sarrerengatik.

2.- 2023KO AURREKONTUEN-PROPOSAMENA ETA LURZORUAREN
UDAL ONDAREARI BURUZKO LEGEDIA

2.a.- Udal lurzoru-ondarearen xedeak eta horretarako izendatu behar den diru-
kopurua. Euskadin, funtsean, ondorengoa da arlo hori arautzen duen legedia:

e Lurzoruari eta hirigintzari buruzko 2/2006 Legea, 111 eta 118 bitarteko
artikuluak
e 105/2008 Dekretua, 37 eta 39 arteko artikuluak

Legearen arabera, udal lurzoru-ondarea (ULO) burujabea eta administrazioaren
gainerako bereizia dagoen ondarea da; debekatuta dago ondare hori legeak
aurreikusi ez dituen beste helburu edo xedeetara erabiltzea.

2/2006 Legeak zehazten ditu zein ondasun eta baliabideak osatzen dituzten
udal lurzoru ondareak; halaber, Lege horrek eta 105/2008 Dekretuak agintzen
dute udalaren lurzoru ondareei eman beharreko erabilera.

Ondare bereizia den aldetik bere aurrekontu partidak eduki beharko ditu,
sarrera eta gastuko atal korrelatiboekin. Partida horiek, bereziki gastukoak eta
inbertsioak, xehetasun nahikoarekin agertu behar dira.

2/2006 Legearen 114. artikuluak horrela dio:

“Udalak bere urte oroko aurrekontuetan udal-ondarerako izendatuko diru-kopuruak ezin
izango du, inolaz ere, diru-sarreren 1. eta II. kapituluen batuketa osoaren %10etik behera
Jo...

...Qutxieneko diru-kopuruari buruz aurreko paragrafoan ezarritako araua lau urteko
aldiei dagokie. Beraz, aurrekontu-ekitaldi jakineko aurreikuspen txikiago edo handiagoak,
lau urteko epe berberean, geroko aurrekontu ekitaldietan egin beharreko kontrako
aurreikuspenen bidez konpentsatu ahal izango dira, beti ere ziurtatzen baldin bada
aurreko paragrafoan lau urte horietarako adierazitako urteko batez besteko %10a
betetzea...

Azken lau aurrekontuetan (2019-2022), Udalak bete zuen arau hori.

Bestalde, 2/2006 Legearen 115. artikuluak eta 105/2008 Dekretuaren 38. eta 39.
artikuluek zehazten dituzte udalaren lurzoru ondarearen erabilerak. Honakoak
izan daitezke:

e Lehentasunez, babes publikoko araubide bati atxikitako etxebizitzak
eraikitzera, edo horietako batzuk barnean dituzten egoitza-area edo
sektorean urbanizazio obrak ordaintzeko ere.

e Lurzoruaren udal-erreserbarako areen menpe dauden ondasun eta
eskubideak erostea.

e Degradatutako aldeetan birgaitzeko obrak egitea, edo alde horietan
zuzkidura publikoak eta sistema orokorrak eraikitzeko obrak egitea

e Sustapeneko edo interes publikoko jarduera ekonomikoetarako lurzorua
eskuratzea edo lurzoruaren sustapen publikoa egitea

e Historia eta kultura-ondarea birgaitzea

e Udal ekipamendu kolektiboak eraikitzea edo birgaitzea eta hobetzea
(jabari eta erabilera publikokoak)

2.b.- 2023ko udal aurrekontuaren analisia. Aurrekontuen zirriborroan jasotako
1. eta 2. kapituluko diru-sarrerak, eta inbertsio-gastuak begiratu ditugu.
Honako ondorioak atera daitezke:

2.b.1.- Udalaren lurzoru ondarera zuzendu behar diren gutxieneko diru-
sarrerak. Udal kontu hartzaileak emandako datuen arabera, honakoak dira
aurrekontuetan sartuko diren I. eta II. kapituluen diru-sarreren zenbatekoak:

4 1. Kapitulua: 9.156.100 €
A 1. Kapitulua: 1.700.000 €
A Bien artean: 10.856.100 €
A 04 10: 1.085.610

Zenbateko horietaz gain, kontuan hartu beharra dago inbertsio errealak
besterentzeagatik eta hirigintzako jardueretatik ondoriozko diru-sarrerak izeneko 6.
kapituluan aurreikusitakoa, beste 25.000 €.

Legeak ezarritako baldintzak aplikatzen badugu, honakoa da inbertsioko
partidetan justifikatu beharko den gutxieneko zenbatekoa: 1.110.610 €.

2.b.2.- Udalaren lurzoru-ondarera zuzendutako inbertsioko gastuen partidak.
Guztira, 10.364.373,37 € jaso dute inbertsiorako udal aurrekontuen VL
kapituluan, hainbat partidetan banakatuta.

Azterketarako baztertu egingo ditut 50.000 € edo zenbateko txikiagoa duten
partidak, eta baita ere, izendapen oso generikoa dutenak. Salbuespen bakarrak
Santa Klara komentua egokitzeko partida bat (30.000 €) eta Ifiurritza eraikinean
igogailua jartzeko beste partida bat (30.000 €): bi kopuru horiek eraikin
berberetarako beste inbertsio-partida batzuei metatuko zaizkie.

Irizpide horiek jarraituz, honakoak jo ditut lurzoru-ondarera zuzendutako
inbertsioak:

Historia eta kultura-ondarea birgaitzeko obrak egitea. Atal honetan ondorengo
partidak sar ditzakegu:
A Santa Klara Komentua (0201.622.00.920.00/ 0601.622.01.334.30/ 0401.622.06.150.00)
1.612.355,75 €
A Villa Nuria (0401.622.02.130.00) 1.651.592,78 €

Udal ekipamendu kolektiboak eraikitzea edo birgaitzea eta hobetzea. Atal honetan
ondorengo partidak sar ditzakegu:
A Hegoalde parkinaren egokitzapena (0401.601.02.150.00/ 1101.645.01.133.00)

715.000 €
A Maria Etxetxiki eraikina (0401.622.01.231.20/ 0401.623.021.337.10) 162.000 €
A Kirol Instalazioetan inbertsioak (1401.622.01.341.06) 65.000 €
A Lokalen egokitzapena (0401.622.01.150.00/ 0402.622.01.150.00) 353.000 €
A Futbol lokalaren egokitzapena (0401.622.01.340.00) 200.000 €
A Astiko Kantina (0401.622.02.150.00) 1.100.000 €
A Vista Alegreko Igogailuak (0401.623.02.150.00) 300.000 €
A Zelai Ondo Bolatokiaren Estalpea (0401.623.02.340.00) 200.000 €
A Komun Autogarbitzaileak (0401.629.01.150.00) 630.000 €

Aurrekoaren arabera, ondorengoa litzateke Udalaren lurzoru-ondarearen
xedeetarako zuzendutako inbertsioen zenbatekoa udal aurrekontuko
zirriborroan: 6.988.948,53 €, hau da derrigorrezkoa den gutxieneko diru
zenbatekoa (1.110.610 €) baino askoz gehiago.

Beraz, 2023ko udal aurrekontuen proposamenak betetzen du 2/2006 Legean eta
105/2008 Dekretuan xedatutakoa.

Zarautzen, 2022ko azaroaren 24an

Paul Muiioa Arizmendiarrieta
Hirigintza eta Ingurumen Departamentuko AOT arduraduna

